
DOKUMENT KONSULTIMI PËR
 PROJEKT UDHËZIMIN ADMINISTRATIV (MTI) NR. 00/2019

PËR MBAJTJEN E REGJISTRIT ELEKTRONIK TË PADIVE KOLEKTIVE TË FINALIZUARA ME AKTGJYKIM TË PLOTFUQISHËM  

Përmbledhje e shkurtër   rreth  Projekt  udhëzimit administrativ për mbajtjen e regjistrit elektronik te padive te finalizuara me aktgjykim te plotfuqishëm
Arsyeja për hartimin e këtij udhëzimi administrativ është përcaktimi i përmbajtjes dhe mënyrës së mbajtjes të regjistrit të padive të paraqitura dhe aktgjykimeve të plotfuqishme të padive kolektive në Republikën e Kosovës nga Departamenti për Mbrojtjen e Konsumatorit në Ministrin e Tregtisë dhe Industrisë.

Ligji Nr.06/L-034 për Mbrojtjen e Konsumatorit,  në nenin 140 paragrafi 2 e përcakton se, me qëllim të zbatimit të këtij ligji, Ministria e Tregtisë dhe Industrisë do të nxjerr akte nënligjore në afat prej dymbëdhjetë (12) muaj nga hyrja në fuqi të këtij ligji.

Përcaktimi i përmbajtjes dhe mënyrës së mbajtjes të regjistrit të padive të paraqitura dhe aktgjykimeve të plotfuqishme të padive kolektive në Republikën e Kosovës nga Departamenti për Mbrojtjen e Konsumatorit në Ministrin e Tregtisë dhe Industrisë, trajton detyrat dhe përgjegjësit e departamentit për mbrojtjen e konsumatorit sikurse parashihen përmes:
· Ligjit Nr. 06/L-034 për Mbrojtjen e Konsumatorit, respektivisht nenit 137, ku përpos tjerash në paragrafin e peste të këtij neni thuhet se; Përmbajtja e hollësishme dhe mënyra e mbajtjes së regjistrit të veprimeve të paraqitura dhe vendimeve të miratuara do të përcaktohet me akt nënligjor të Ministrisë.
Përcaktimi i përmbajtjes dhe mënyrës së mbajtjes të regjistrit të padive të paraqitura dhe aktgjykimeve të plotfuqishme të padive kolektive nga Departamenti për Mbrojtjen e Konsumatorit në Ministrin e Tregtisë dhe Industrisë, ka të bej me menaxhimin e regjistrit të padive kolektive të paraqitura dhe atyre të përfunduara me aktgjykime të plotfuqishme nga Departamenti për Çështje Ekonomike i Gjykatës Themelore të Prishtinës. Kjo njëherë do të mundësoj, qasjen mbi statistikat e padive kolektive të konsumatorëve, kur kërkohen nga një person i autorizuar nga apo jashtë Ministrisë së Tregtisë dhe Industrisë komfor legjislacionit përkatës. Të paktën një herë në vit, padit kolektive të paraqitura dhe ato të përfunduara  me aktgjykime të plotfuqishme, të klasifikuara në bazë të datës, emrit, natyrës dhe kategorisë, do të përmblidhen në një raport analitik që do të dorëzohet te Menaxhmenti i Lartë në Ministrinë e Tregtisë dhe Industrisë, dhe të paktën një herë në vit do t’i raportohen Këshillit për Mbrojtjen e Konsumatorit, për të ndihmuar në hartimin e politikave.
Përshkrimi i shkurtër i çështjes

Ministria e Tregtisë dhe Industrisë ka propozuar hartimin e këtij Udhëzimi me të cilin përcaktohen obligimet për departamentin për mbrojtjen e konsumatorit, si dhe organeve përkatëse në kuadër te Gjykatës Themelore të Prishtinës të cilat shqyrtojnë adresimet kolektive të konsumatorëve. Kjo nënkupton që Departamenti për Mbrojtjen e Konsumatorit në Ministrinë e Tregtisë dhe Industrisë dhe organet dhe përkatëse në kuadër te Gjykatës Themelore të Prishtinës, duhet të bashkëpunojnë që aktet e tyre të jenë pjesë e këtij udhëzimi, kur ata janë duke i trajtuar apo zbatuar ankesat përkatëse kolektive.
Qëllimi i konsultimit

Qëllim kryesor i konsultimit të Udhëzimit Administrativ për procedurën e trajtimit të ankesave nga Departamenti për Mbrojtjen e Konsumatorit, është që të sigurojë opinionet, rekomandimet nga grupet e caktuara të interesit. Një  kontribut të veçantë mund të ofrojnë edhe institucionet që janë të ndërlidhura me këtë fushë të rëndësishme si dhe  institucionet ndërkombëtare të vendosura në Kosovës të cilat në një mënyrë apo tjetër janë edhe monitorues të zbatimit të legjislacionit në fuqi. 

Për këto dhe për arsye të tjera, Qeveria e Kosovës, ka konsideruar që forma më e mirë e procesit të politik bërjes në aspektin legjislativ, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së kësaj Draft-Rregullore.

Procesi i konsultimeve me grupet e interesit do të bëhet në formë të shkruar, ku në mënyrë të detajuar, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë  edhe  çështjet  tjera të cilat mendojnë se janë të rëndësishme dhe të nevojshme për tryeza për diskutim. Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë së Projekt-Udhëzimit Administrativ të propozuar. Të gjitha komentet, rekomandimet, alternativat tuaja të propozuara në këtë  Projekt-Udhëzim Administrativ, ne si institucion  propozues, do të analizojmë dhe në afatin sa më të shkurtër, do të mundohemi t’i inkorporojmë pa e cenuar materien e saj, e cila është mjaft specifike. Draftin përfundimtar së bashku me tabelën informuese, do t’ua përcjellim të gjitha grupeve të përfshira në konsultim.
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit, për Draft-Rregulloren për procedurën e trajtimit të ankesave nga Departamenti për Mbrojtjen e Konsumatorit është deri më  datën xx.xx.2019. 

Të gjitha komentet  e pranuara deri në këtë afat do të përmblidhen nga ana e personit përgjegjës.

Të gjitha kontributet me shkrim duhet të dorëzohen në formë elektronike në e-mail adresën: nijazi.shala@rks-gov.net  me titull “Projekt-Udhëzimi  për mbajtjen e regjistrit elektronik te padive te finalizuara me aktgjykim te plotfuqishëm”. 
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

	
	Çështjet kyçe


	Komente rreth draftit aktual
	Komente shtesë

	1
	Cili është opinion juaj i përgjithshëm për Draft- Rregulloren për procedurën e trajtimit të ankesave nga Departamenti për Mbrojtjen e Konsumatorit?
	
	

	2
	A mendoni se procedura në lidhje me mënyrën e mbajtjes se regjistrit elektronik te padive te finalizuara me aktgjykim te plotfuqishëm është e përshkruar qartë? 
	
	

	3
	A mendoni se janë të sqaruara mirë përgjegjësitë e organeve kompetente në relacion me mbajtjen e regjistrit elektronik te padive te finalizuara me aktgjykim te plotfuqishëm përmes departamentit për mbrojtjen e konsumatorëve?
	
	


Bashkëngjitur me këtë dokument, gjeni “Projektt-Udhëzimin Administrativ për mbajtjen e regjistrit elektronik te padive te finalizuara me aktgjykim te plotfuqishëm”.

